
BAĠIT TAL-UE  
GĦALL-FUTUR
L-Iżvilupp Reġjonali u l-Koeżjoni

APPROĊĊ ADATTAT AKTAR GĦALL-ĦTIĠIJIET REĠJONALI
Il-Politika ta’ Koeżjoni l-ġdida se tfassal l-interventi tagħha aktar għall-ħtiġijiet reġjonali u lokali. Se talloka r-riżorsi fejn 
l-aktar huma meħtieġa, u tappoġġa għal strateġiji ta’ żvilupp immexxija lokalment. Il-Politika ta’ Koeżjoni 2021–
2027 tirrappreżenta Ewropa li qed tersaq aktar viċin taċ-ċittadini.

L-ALLOKAZZJONI TAR-RIŻORSI FEJN L-AKTAR HUMA 
MEĦTIEĠA

Immodernizzata u ffukata iktar fuq ir-riżultati, il-Politika ta’ Koeżjoni tal-ġejjieni se talloka r-riżorsi lil reġjuni 
li l-iktar jeħtieġu jlaħħqu mal-bqija tal-UE, biex tiżgura konverġenza u trattament ġust għal kulħadd.
Il-metodu ta’ allokazzjoni l-ġdid għall-fondi għadu bbażata fuq il-PDG per capita. Hi tibni fuq il-“formola ta’ Berlin”, li 
ġiet adottata mill-Kunsill Ewropew fl-1999.

Illum il-Kummissjoni qed tipproponi modifika tal-
metodu. Hija modifikat xi ftit sabiex tiffoka aktar 
riżorsi fi Stati Membri inqas żviluppati u  tagħti 
iktar appoġġ finanzjarju lil reġjuni li qed jaffaċċjaw 
tranżizzjoni industrijali.
Tinkludi wkoll kriterji ġodda għal kull kategorija 
ta’ reġjuni sabiex tkun riflessa aħjar is-sitwazzjoni 
soċjoekonomika fil-post – il-qgħad fost iż-żgħażagħ, 
il-livelli baxxi ta’ edukazzjoni, il-bidla fil-klima 
u  l-akkoljenza u  l-integrazzjoni tal-migranti. 
Fl-aħħar nett, il-Kummissjoni tipproponi “xibka tas-
sigurtà” biex bidliet f’daqqa żżejjed l-allokazzjonijiet 
tal-Istati Membri.
Fir-rigward tal-Fond ta’ Koeżjoni, il-metodu ma 
nbidilx: L-Istati Membri li l-ING per capita tagħhom 
hija taħt id-90 % tal-medja tal-UE se jibbenefikaw 
mill-Fond ta’ Koeżjoni.

POLITIKA TA’ KOEŻJONI GĦAR-REĠJUNI KOLLHA

Il-Politika ta’ Koeżjoni se tkompli tinvesti fir-reġjuni kollha biex tgħin lil reġjuni bi tkabbir u dħul baxx 
fin-Nofsinhar u l-Lvant tal-Ewropa jlaħħqu mal-bqija, iżda wkoll biex tindirizza żoni ta’ faqar fi Stati Membri 

aktar sinjuri. Territorji li qed jaffaċċjaw tranżizzjoni industrijali, mifruxa mal-Ewropa kollha, se jkomplu jibbenefikaw 
minn assistenza tal-UE.
Barra minn hekk, ir-rati ta’ kofinanzjament reġjonali se jiżdiedu, lura għal-livelli ta’ qabel il-kriżi. Se ttejjeb 
is-sjieda u tinċentiva nfiq ta’ kwalità. Il-kontribut tal-UE se jkun stabbilit għal massimu ta’ 40 % għal 70 %.

* ir-reġjun ultraperiferiku ta’ Saint Martin huwa inkluż fir-reġjun NUTS2 Guadeloupe

L-użu mill-ġdid huwa awtorizzat kemm-il darba jissemma s-sors oriġinali.
Il-politika tal-użu mill-ġdid tad-dokumenti tal-Kummissjoni Ewropea hija rregolata bid-Deċiżjoni 2011/833/UE (ĠU L 330, 14.12.2011, 
p. 39).
Għal kull użu jew riproduzzjoni ta’ ritratti jew materjal ieħor li mhuwiex taħt id-drittijiet tal-awtur tal-UE, għandu jintalab permess direttament 
mingħand id-detenturi tad-drittijiet. Pr

FIL-LIVELL LOKALI: APPOĠĠ GĦALL-ISTRATEĠIJI TA’ ŻVILUPP 
IMMEXXIJA LOKALMENT

Il-qafas tal-Politika ta’ Koeżjoni 2021-2027 isir iktar lokali: jappoġġa l-iżvilupp ta’ strateġiji lokali għat-tkabbir 
minn awtoritajiet urbani, lokali jew territorjali oħra, li issa għandhom imexxu jew ikunu involuti fl-għażla 
ta’ proġetti ffinanzjati mill-UE.
Il-qafas il-ġdid jappoġġa wkoll it-tkomplija ta’ “Żvilupp Lokali Mmexxi mill-Komunità”, jiġifieri t-tfassil ta’ strateġiji 
lokali ta’ tkabbir minn gruppi ta’ azzjoni li jinvolvu l-awtoritajiet lokali, is-soċjetà ċivili u s-sħab kummerċjali.

ENFASI AKTAR QAWWIJA FUQ L-IŻVILUPP URBAN 
SOSTENIBBLI

Il-bliet huma l-muturi tat-tkabbir u l-innovazzjoni iżda huma wkoll affaċċjati bi sfidi urġenti: it-tniġġis tal-
arja, il-qgħad, l-esklużjoni soċjali, biex insemmu ftit.
Sitta fil-mija tal-FEŻR se jkun allokat għal investimenti fi żvilupp urban sostenibbli. Barra minn hekk, il-qafas 
2021–2027 joħloq l-Inizjattiva Urbana Ewropea, għodda ġdida għall-kooperazzjoni bejn il-bliet, l-innovazzjoni 
u l-bini tal-kapaċità fil-prijoritajiet kollha tal-Aġenda Urbana għall-UE (l-integrazzjoni tal-migranti, l-akkomodazzjoni, 
il-kwalità tal-arja, il-faqar urban jew it-tranżizzjoni tal-enerġija, fost oħrajn).

L-INTERREG: IT-TNEĦĦIJA TAL-OSTAKLI TRANSFRUNTIERI 
U L-APPOĠĠ GĦALL-PROĠETTI TA’ INNOVAZZJONI 
INTERREĠJONALI

Il-kooperazzjoni interreġjonali u  transfruntiera se tkun iffaċilitata permezz tal-possibbiltà ġdida għal reġjun li juża 
partijiet tal-allokazzjoni tiegħu biex jiffinanzja proġetti f’kull rokna tal-Ewropa b’mod konġunt ma’ reġjuni oħra.
Sadanittant, programmi “Interreg” se jkomplu jgħinu lill-Istati Membri u lir-reġjuni jaħdmu flimkien bejn il-fruntieri biex 
jindirizzaw sfidi komuni, b’EUR 9.5 biljun mill-FEŻR.
Il-Kummissjoni tipproponi strument ġdid, il-Mekkaniżmu Transfruntier Ewropew, biex jgħin jingħelbu l-ostakli 
transfruntiera li fadal billi ssir possibbli, fuq bażi volontarja, għar-regoli ta’ Stat Membru li japplikaw fi Stati Membri 
ġirien għal proġett speċifiku jew għal azzjoni limitata fiż-żmien. Dan jista’ jgħin it-twettiq ta’ aktar infrastruttura 
transfruntiera tat-trasport jew ta’ faċilitajiet tal-kura tas-saħħa.
Ir-regoli tal-Politika ta’ Koeżjoni l-ġdida toħloq joħolqu wkoll Investimenti fl-Innovazzjoni Interreġjonali. Reġjuni 
b’assi korrispondenti ta’ “speċjalizzazzjoni intelliġenti” se jingħataw iktar appoġġ biex jaħdmu flimkien. L-għan huwa li 
jiżdiedu proġetti interreġjonali “bankabbli” li jistgħu joħolqu katini ta’ valur Ewropej f’setturi ta’ prijorità bħall-big data, 
il-bijoekonomija, l-effiċjenza tar-riżorsi u l-mobbiltà konnessa.

IR-REĠJUNI ULTRAPERIFERIĊI TAL-UE GĦADHOM 
JIBBENEFIKAW MINN APPOĠĠ SPEĊJALI

F’konformità mal-Istrateġija l-ġdida għar-reġjuni Ultraperiferiċi, dawn ir-reġjuni se jingħataw il-mezzi biex 
jiżviluppaw l-assi tagħhom, bħalma huma t-tkabbir blu, ix-xjenzi spazjali u  l-enerġiji rinnovabbli. Se jibqgħu jirċievu 
allokazzjoni ta’ fondi addizzjonali, mill-Fond Ewropew għall-Iżvilupp Reġjonali u  se jieħdu appoġġ speċjali fil-qafas 
il-ġdid ta’ programmi Interreg biex japprofondixxu l-integrazzjoni tagħhom fl-ispazju reġjonali tagħhom u jintensifikaw 
il-kooperazzjoni bejniethom jew ma’ pajjiżi ġirien.


